
[bookmark: _Hlk169778329]««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
Իրավական ակտի ընդունման անհրաժեշտությունը. 
««Հայաստանի Հանրապետության 2024 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունումը պայմանավորված է ՀՀ կառավարության  2021 թվականի հունիսի 3 N 927-Լ որոշմամբ հաստատված Հայաստանի Հանրապետությունում ինտենսիվ այգեգործության զարգացման, արդիական տեխնոլոգիաների ներդրման և ոչ ավանդական բարձրարժեք մշակաբույսերի արտադրության խթանման պետական աջակցության 2022-2025 թվականների ծրագրով (այսուհետ՝ ծրագիր) նախատեսված ֆինանսական միջոցների տրամադրման անհրաժեշտությամբ։
Տվյալ բնագավառում իրականացվող քաղաքականությունը. 
Հայաստանի Հանրապետությունում ինտենսիվ այգեգործության զարգացման, արդիական տեխնոլոգիաների ներդրման և ոչ ավանդական բարձրարժեք մշակաբույսերի արտադրության խթանման պետական աջակցության 2022-2025 թվականների ծրագրի (այսուհետ՝ ծրագիր) իրականացումը պայմանավորված է հանրապետությունում այգիների տարածքների և արտադրվող արտադրանքի, ոչ ավանդական բարձրարժեք գյուղատնտեսական արտադրանքի ծավալների ավելացման, արտադրված արտադրանքի որակի և արտաքին շուկայում մրցակցային դիրքերի բարելավման, ճյուղի ինտենսիվացման, հողային և ջրային ռեսուրսների արդյունավետ օգտագործման, բնակլիմայական աղետների հետևանքով առաջացող վնասների կանխարգելման անհրաժեշտությամբ։
Ծրագրի հիմնական նպատակն է ժամանակակից տեխնոլոգիաներով մշակվող խաղողի, ինտենսիվ պտղատու այգիների, հատապտղանոցների հիմնման, ոչ ավանդական բարձրարժեք մշակաբույսերի մշակման, ինչպես նաև ոռոգման արդիական համակարգերի և կարկտապաշտպան ցանցերի ներդրման պետական աջակցության միջոցով՝
1) խթանել ժամանակակից, բարձր բերքատվությամբ այգիների հիմնումը և այդ եղանակով պտղաբուծության և խաղողագործության զարգացումն ու արդյունավետության բարձրացումը.
2) ավելացնել մրցունակ խաղողի, պտղի և հատապտղի արտադրության և արտահանման ծավալները.
3) խթանել ոչ ավանդական բարձր արժեք ապահովող մշակաբույսերի արտադրությունը.
4) նվազեցնել կարկտահարության և այլ բնակլիմայական գործոններով պայմանավորված ռիսկերը.
5) նպաստել ջրային ռեսուրսների խնայողաբար և արդյունավետ օգտագործմանը.
6) մեղմել կլիմայի փոփոխության ազդեցությունը և նպաստել հարմարվողականության մակարդակի բարձրացմանը.
7) նպաստել գյուղատնտեսությունում տնտեսավարողների եկամուտների ավելացմանը։
3. Ծրագիրը նախատեսվում է իրականացնել 2022-2025 թվականներին և ընդգրկելու է Հայաստանի Հանրապետության ամբողջ տարածքը։
Կարգավորման նպատակը և բնույթը.
Ծրագրով նախատեսվում է խթանել տարեկան շուրջ 500 հա խաղողի, ինտենսիվ պտղատու այգիների և հատապտղանոցների հիմնումը, տարեկան շուրջ 300 հա տարածքում ոռոգման արդիական համակարգերի և (կամ) ջրավազանների կառուցում (ջրավազանի կառուցումը դիտարկվում է յուրաքանչյուր 1 հա տարածքի ոռոգման համար), տարեկան շուրջ 200 հա տարածքում կարկտապաշտպան ցանցերի ներդրումը, ինչպես նաև 2022 թվականին շուրջ 50 հա, 2023 թվականին շուրջ 100 հա ոչ ավանդական բարձրարժեք մշակաբույսերի մշակումը:
Ծրագիրը իրականացվում է 2021-2025 թվականներին Հայաստանի Հանրապետության ամբողջ տարածքում։ Ծրագիրն իրականացվելու է երկու բաղադրիչով՝ վարկերի տոկոսադրույքների մասնակի սուբսիդավորման և ծախսերի մասնակի փոխհատուցման միջոցով։ 
Ծրագրի փոխհատուցման բաղադրիչով մասնակից շահառուների կողմից ներկայացվել է այգեհիմնումն ավարտելու և փոխհատուցում ստանալու 19 դիմում, իսկ ոռոգման արդիական համակարգերի ներդրման աշխատանքներն ավարտել և փոխհատուցման դիմում են ներկայացրել 2 շահառուներ: 21 շահառուների տնտեսություններում իրականացված մոնիթորինգով արձանագրվել է, որ համապատասխանում են ծրագրի չափորոշիչներին, որոնց փոխհատուցման ենթակա գումարը կազմում է 1,415,407.7 հազար դրամ։
Ներկա պահին միջոցառման տարեկան ճշտված պլանով ֆինանսական միջոցներից առկա է 218,895.6 հազար դրամ, որը չի բավականացնում փոխհատուցման դիմած, ավարտական դրական մոնիթորինգ ստացած շահառուների փոխհատուցում հատկացնելու համար։
Ուստի ներկայումս անհրաժեշտ է լրացուցիչ 1,148,287.1 հազար դրամ 66.7 հա այգեհիմնման և 48,225․0 հազար դրամ 260․9 հա ոռոգման արդիական համակարգերի ներդրման փոխհատուցում հատկացնելու համար (ընդհանուր 1,196,512․1 հազար դրամ)։
Ֆինանսական միջոցները առաջարկվում է տրամադրել հետևյալ միջոցառումներից՝
1022 Գյուղատնտեսության խթանման ծրագրի «12004 Գյուղատնտեսական հումքի մթերումների (գնումների) նպատակով  տրամադրվող վարկերի տոկոսադրույքների սուբսիդավորում» միջոցառմանը հատկացված միջոցներից առաջարկվում է նվազեցնել 250,000.0 հազար դրամ, անփոփոխ թողնելով ոչ ֆինանսական արդյունքային ցուցանիշը։
1187 Գյուղատնտեսության արդիականացման ծրագրի «12004 Հայաստանի Հանրապետության ագրոպարենային ոլորտի սարքավորումների  լիզինգի  աջակցության ծրագիր» միջոցառմանը հատկացված միջոցներից առաջարկվում է նվազեցնել 400,000.0 հազար դրամ, անփոփոխ թողնելով ոչ ֆինանսական արդյունքային ցուցանիշը։
1022-12004 և 1187-12004 միջոցառումների 2024 թվականի բյուջեի հաշվարկում 2023 թ.ի սուբսիդավորման գումարները հաշվարկվել են 2021 և 2022 թվականի վարկերի և լիզինգների փաստացի պորտֆելների միջինով՝ համապատասխանաբար 25.8 մլրդ դրամ և 13.5 մլրդ դրամ, սակայն 2023 թվականի վարկային ծրագրի փաստացի պորտֆելը նվազել է շուրջ  8,0 մլրդ դրամով և կազմել է  15.54 մլրդ դրամ , իսկ լիզինգի ծրագրի պորտֆելը նվազել է շուրջ 10․0 մլրդ դրամով և կազմել է 6.23 մլրդ դրամ։Կանխատեսվում է, որ  2024 թվականի պետական բյուջեով հաստատված 1022-12004 «Գյուղատնտեսական հումքի մթերումների (գնումների) նպատակով տրամադրվող վարկերի տոկոսադրույքների սուբսիդավորում» միջոցառման մասով չի օգտագործվելու  շուրջ 250,000․0 հազար դրամը, իսկ 1187-12004 «Հայաստանի Հանրապետության ագրոպարենային ոլորտի սարքավորումների  լիզինգի  աջակցության ծրագիր» միջոցառման մասով՝  շուրջ 400,000․0 հազար դրամը։
Միջոցառումների գծով ոչ ֆինանսական ցուցանիշների փոփոխության անհաժեշտություն չի առաջանում։ 
1022 - «12010  Անասնաբուծության ճյուղում իրականացվող ներդրումային ծրագրերին աջակցություն» միջոցառումից 100,000.0 հազար դրամ, ոչ ֆինանսական արդյունքային ցուցանիշի փոփոխության անհրաժեշտություն չկա (պլանավորված է եղել 1 ցուցանիշ, որը ապահովվել է)։
1022- «12011 Հայաստանի Հանրապետությունում գյուղատնտեսական նշանակության հողերի միավորմանը (կոնսոլիդացիային) աջակցություն» միջոցառումից առաջարկվում է 1187-12015 միջոցառմանը տրամադրել 266,330.0 հազար դրամ՝ նվազեցնելով «Ծրագրի շրջանակներում միավորված և շրջանառության մեջ ներառված գյուղատնտեսական նշանակության հողեր» արդյունքային ցուցանիշը 218 հեկտարով, քանի որ ծրագրի նկատմամբ քաղաքացիների հետաքրքրվածությունը գտնվում է ցածր մակարդակում, կատարվել են լավարկման փոփոխություններ, սակայն կնքվել է ընդամենը 3 պայմանագիր և ներկայացվել է մասնակցության 1 հայտ, ընդ որում՝ կնքված պայմանագրի կողմ հանդիսացող շահառուներից ստացվել են հավաստիացումներ, որ կոնսոլիդացման գործընթացները դեռևս ընթացքի մեջ են և նախատեսում են դիմել փոխհատուցման միայն 2025 թվականի հունվարից հետո։ 
1187- «12005 Ոռոգման արդիական համակարգերի ներդրման համար տրամադրվող վարկերի տոկոսադրույքների սուբսիդավորման ծրագիր» միջոցառումից առաջարկվում է 1187-12015 միջոցառմանը տրամադրել 34,000․0 հազար դրամ, քանի որ ծրագրի շրջանակում վարկավորման գործընթացը ավարտվել է 2021 թվականի և մինչ այդ վարկավորված շահառուները վարկային պարտավորությունները կատարել են ժամկետից շուտ, ուստի անհրաժեշտություն է առաջանում կատարել ներկայացված փոփոխությունը։
1187- «12007 Փոքր և միջին «Խելացի» անասնաշենքերի կառուցման կամ վերակառուցման և դրանց տեխնոլոգիական ապահովմանն աջակցություն» միջոցառումից առաջարկվում է 1187-12015 միջոցառմանը տրամադրել 30,050․0 հազար դրամ, իսկ արդյունքային ցուցանիշն էլ նվազեցնել 2-ով՝ պայմանավորված այն հանգամանքով, որ շահառուներից մի քանիսը մինչև տարեվերջ չեն հասցնում ավարտել անասնաշենքերի կառուցումը:
1187- «12009 Հայաստանի Հանրապետությունում խաղողի, ժամանակակից տեխնոլոգիաներով մշակվող ինտենսիվ պտղատու այգիների և հատապտղանոցների հիմնման համար պետական աջակցություն» միջոցառումից առաջարկվում է 1187-12015 միջոցառմանը տրամադրել 35,000․0 հազար դրամ, իսկ արդյունքային ցուցանիշն էլ նվազեցնել 6․22 հա-ով, քանի որ ծրագիրը ավարտվել է 2023 թվականին, իսկ ծրագրի շրջանակում հաշվառված շահառուները, որոնց կողմից նախատեսվում էր հիմնել ինտենսիվ այգիներ և պլանավորվել էր ֆինանսական միջոցներ, նախատեսված և լրացուցիչ ժամկետներում չեն իրականացրել այգեհիմնման աշխատանքները և դուրս են մնացել ծրագրից, հաշվառված այլ շահառուներ առկա չեն։
1187- «12013 ՀՀ-ում ոչխարաբուծության և այծաբուծության զարգացման նպատակով աջակցություն» միջոցառումից առաջարկվում է 1187-12015 միջոցառմանը տրամադրել 4,000.0 հազար դրամ, իսկ արդյունքային ցուցանիշը նվազեցնել 41 գլխով, քանի որ ծրագիրը ավարտվել է 2023 թվականին և շահառու հաշվառված քաղաքացիներից 2 ստացել են պլանավորված փոխհատուցումը, իսկ 5 շահառուներ չեն համապատասխանել ծրագրի պահանջներին և դուրս են մնացել, այլ պարտավորություններ առկա չեն։
1104 Գիտելիքահենք, նորարարական տնտեսությանը և փոքր ու միջին ձեռնարկատիրությանը աջակցություն ծրագրի 11004-Գիտության և գործարարության օրեր միջոցառման իրականացման համար նախարարությանը հատկացված 50,0 մլն դրամը առաջարկվում է նվազեցնել և ուղղել 1187-12015 միջոցառմանը՝ նվազեցնելով նաև ոչ ֆինանսական արդյունքային ցուցանիշը՝ <<Գիտության և գործարարության օրեր>> միջոցառման կազմակերպում՝ 1:
Նվազեցվող միջոցառումների գծով ֆինանսական միջոցների վերականգնման անհրաժեշտությունը ընթացիկ տարվա բյուջեով բացակայում է:
Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները.
««Հայաստանի Հանրապետության 2024 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունմամբ Հայաստանի Հանրապետության պետական բյուջեում եկամուտների ավելացում կամ նվազեցում չի առաջանա։

Նախագծի մշակման գործընթացում ներգրավված ինստիտուտները և անձինք.
Սույն նախագիծը մշակվել է Էկոնոմիկայի նախարարության կողմից: 

Կապը ռազմավարական փաստաթղթերի հետ.
Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ: Կառավարության 2021-2026թթ. ծրագրով նպատակ է դրվել խթանել գյուղատնտեսական նշանակության հողերի նպատակային և արդյունավետ օգտագործումը։ Միաժամանակ, Հայաստանի Հանրապետության գյուղատնտեսության ոլորտի տնտեսական զարգացումն ապահովող հիմնական ուղղությունների 2020-2030 թվականների ռազմավարության «Բարելավել պարենային անվտանգությունը և սնուցումը» առաջնահերթությունում կարևորվում է պարենի ֆիզիկական և տնտեսական մատչելիության մակարդակի բարելավմանն ուղղված ծրագրեր իրականացումը և կենսականորեն կարևորագույն պարենամթերքի տեղական արտադրության խթանումը։


